“Mae’n cymryd llawer m
siopau nawr.

ac yn ol mew
stopio i siara

Wy o amser i fynd i’r
Roeddwn yn arfer gallu mynd yno
n Pum munud. Erbyn hyn rydym yn
d & phobl drwy’r amser. Mae pobl

wedi dechrau ein hadnabod.”

Mae Gill a Maureen yn gwirfoddoli gyda Solva Care, prosiect cymunedol sydd wedi ei
sefydlu gan Gyngor Cymuned Solfach er mwyn darparu cymorth a helpu i’r rhai sydd ei
angen yn lleol.

Pwy yw Solva Care?

Gill: Mae Solva Care yn helpu i ofalu am bobl o bob oed yn y gymuned. I'r rhai
ohonom sy’n gwirfoddoli, mae’n rhoi cyfle i ni roi rhywbeth yn 6l, a helpu’r rhai
hynny allai fod angen ychydig o gymorth ychwanegol. Mae’n camu i’r adwy ble
mae angen yn bodoli, ac mae’n helpu i bobl barhau i fyw yn eu cartrefi eu hunain.

Sut fu i chi ddechrau arni?

Gill: Bu i'r Cyngor Cymuned anfon holiadur, yn holi beth fyddai pobl yn fodlon

ei wneud er mwyn cynorthwyo’r gymuned, a pha fath o bethau fyddai o gymorth
iddynt. Bu i’r holiadur ddangos bod yna dipyn o bobl oedd yn cael anhawster mynd
allan i grwydro, oedd yn golygu eu bod yn teimlo’n unig ac ynysig. Mae Solva Care
yn paru pobl yn seiliedig ar beth allant ei roi a pha gymorth maent ei angen.

Maureen: Roeddwn yn pendroni ynghylch beth oeddwn am ei wneud gyda fy
amser ar 6l ymddeol. Roeddwn wedi gweithio fel gofalwraig yn y gymuned, ac
roeddwn eisiau parhau i ddefnyddio fy sgiliau a helpu pobl.

Gill: Nid oes gen i lawer o amser rhydd, ond mae gen i gar, felly roeddwn yn
meddwl y gallwn fynd & phobl nél a blaen i glybiau cinio, at y meddyg neu i siopa.



Pa fath o bethau ydych chi yn eu gwneud fel gwirfoddolwyr?

Gill: Mae un gwr yr wyf yn ei gludo yn rhywun yr oeddwn yn ei adnabod o fy
mhlentyndod. Roedd yn un o gymeriadau’r pentref. Roedd yn rhedeg y clwb pél-
droed lleol, a byddai’'n mynd o gwmpas y tai i hel arian ar gyfer y clwb. Roedd
pawb yn ei adnabod. Nawr rwyf yn mynd ag ef i'r siopau neu i'r feddygfa ac rydym
yn cael amser gwych gyda’n gilydd. Rydych yn clywed am straeon rhyfeddol ac yn
cael cyfarfod & chymaint o wahanol bobl. Un tro gollyngais un ddynes yn y siop trin
gwallt, a disgwyl amdani gyda’i gwr. Dywedodd wrtha i y bu yn y LIynges Frenhinol
a’i fod yn gweithio ar y Queen Mary pan yr oedd y llong yn cario Winston Churchill i
gyfarfod ag Eisenhower.

Maureen: Erbyn hyn rwyf wedi bod yn ymweld ag un ddynes ers dwy flynedd.
Mae’n dioddef & dementia. Pan fo'r tywydd yn dda, byddwn yn mynd am dro neu’n
mynd allan i foreau coffi. Rwyf yn sicrhau bod y cypyrddau wedi eu stocio’'n dda.
Mae’n ei helpu i barhau i fod yn annibynnol ac mae’n rhoi seibiant i'w theulu.
Rydym yn cael cymaint o hwyl gyda’n gilydd. Weithiau byddwn yn eistedd i lawr

a bydd yn dechrau hel atgofion. Bydd yn siarad am ei chyfnod fel faciwi, ac

mae hynny’n rhyfeddol. Yn ystod yr haf, mae hi wrth ei bodd yn gwylio’r tennis

ar y teledu. Dywedodd wrtha i ei bod yn arfer cael tocynnau am ddim i fynd i
Wimbledon oherwydd ei bod yn gwirfoddoli & Barnardos yn Llundain.

Ym mha ffordd ydych yn meddwl bod Solva Care o fudd i bobl leol?

Maureen: Mae’'n darparu ychydig o help ble mae ei angen. Nid yw’'n gyfyngedig |
amser. Oherwydd bod yr holl wirfoddolwyr yn dod o’r gymuned, mae’r bobl maent
yn eu helpu yn eu hadnabod. Rydych yn gweld eich gilydd yn y stryd, a gallwch
ddweud helo a chael sgwrs gyda’ch gilydd.

Yn aml, mae’r bobl yr ydym yn ymweld & nhw eisiau ychydig o gwmpeini a
chymorth. Drwy Solva Care maent yn cael gweld wyneb cyfeillgar cyfarwydd.
Mae’r hyn yr ydym yn ei wneud yn ymddangos mor fach, ond mae’n gwneud
gwahaniaeth anferthol. Pan fyddwch yn ymweld, gallwch weld eu hwynebau yn
goleuo.

Gall pobl deimlo’n fwy cyfforddus yn siarad &'u cymdogion. Rydych yn cael pobl
sydd a phryderon, pethau bach sydd yn golygu llawer iddynt, ond na fyddent efallai
yn cyfeirio atynt wrth siarad &'r gwasanaethau cymdeithasol neu weithwyr gofal.
Roedd un ddynes eisiau cael trin ei gwallt, ond roedd yn pryderu am adael ei gwr
ar ei ben ei hun oherwydd ei fod yn dioddef & dementia. Bu i ni ganfod rhywun allai
fynd at ei gwr a threulio ychydig o amser gydag ef tra’r oedd hi yn mynd allan.

Mae hyn wedi ein gwneud yn well cymuned, mae yma bobl nad oeddem erioed
wedi eu hadnabod, ond drwy Solva Care, rydym wedi dod i'w hadnabod. Mae wedi
dod & phobl at ei gilydd ac wedi creu cymuned fwy integredig.

Beth ydych yn ei elwa o gyfranogi?

Maureen: Nid yw’'n unochrog. Rydych yn cael cymaint mwy ohono nag yr ydych yn
ei roi. Rydych yn dysgu cymaint am bobl a'r lle yr ydych yn byw ynddo. Rydym yn
cael clywed straeon pobl, ac yn rhannu ein straeon ni. Rydych yn dod i adnabod
pobl. Mae'n gwneud i chi deimlo’n fwy o ran o'r gymuned. Mae’'n fendigedig.

Mae'r bobl yr ydym yn ymweld & nhw yn ffrindiau yn ogystal & rhywun yr ydym yn
ymweld & nhw drwy elusen. Mae wedi ehangu ein rhwydwaith o ffrindiau. Rydych
yn dod i adnabod pobl yn lleol na fyddwn wedi eu hadnabod o'r blaen. Nid ydym yn
gwneud hyn fel swydd. Rydym yn gwneud hyn oherwydd ein bod eisiau ei wneud
ac oherwydd ei fod yn hwyl.

Mae pobl mor werthfawrogol. Mae'n rhyfeddol faint o wahaniaeth y gall gwneud
rhywbeth mor syml ei wneud i bobl.






